
ziyyan d ahudri d amezyan
ikhebbec x izuran
yarezzu ad-issen
manis de qgasen iseywan
di min yuqeen deg seggasen igi edan
yesseqsa refquyat ur yefhim min annan
yesseqsa imehdan annan-as idellisen x wan
idellisen dagsen afransis du liman
du glinzi du marikan
du mezruy ne ttujjar u neggaru nezman
amezruy i tarran yazid d siwan
d manaya igidjan a ziyyan
dwa d amezruy n yuran
wa yessiwir la x eebdekrim,
la x wenwar la xe dhar u baran
annan gawed annan
zeyyan wa yefhim min annan
itrah itased ur teksi u mkan
axmi dages asennan ikkar itsegsa iwdan
min yeena gebd krim
min yemsan deg anwar d dhar u baran
tessiwer jidas igencicen tenhezzan
udanazd i meftawen am thebba n aremman
yar tqesmart msagan
gebd krim amm-inu ira yedja d benneeman
ira yedja taziri gi rwest n itran
ira yedja d arcunsa n waman sfan

yessiwer babas ameqran
¢ebd krim amme-inu ira yedja
d essejjat necnin d izuran
ira yedja d refqi necnin d imehdan
yesyar-aney ibriden itawin ar tudart iknan
gebd krim amm-inu ur yedji
zi refquyat u neggaru n zman
agguren xu geddis dewren am ifeyran
tawengint dag hebbi d mizi ya ccuren adan
gebd krim amm-inu
ira yetmetta x tidet i mesean
di mkur amkan mani ma djan
si fedjahen d ixeddamen d imehdan,,,,,,

Ahmed Esseddiqi

Temfust taqudst
Rmad u segsi

Wami ig issent useqsi ad yeksi tasdart n wamnus X wagrur ines,
isseqgsa xe rmad du raji, annan-as qa tudart tekmer d arji iccur ser-
mad, iccur s tarzugi idi tudumen d tudint n tizit mara tufid tizumar
usgenfi jar u jar.

iskuta u seqsi iksi taxenfit ur yufi manis ya yessent tikri g ubrid
iti trajan, immuti serxezrat innugar, issars titawin Xij n wasri itebsis-
siq setyar ne tfuyt ag mezgar ityir tagermant n waman azges isrir
injan u xemmem, kurma yarni gi tikri yares tmutuy tareggaj, isseqsa
ixef ines.

- mux das yaggey nec ad xedrey at germant-in netta abrid inu
uri neqqes ur yarenni?

agu yedjuy ne tfuyt itrah ubsisseq itekkes, twaddaras tgermant
tedwar d asri, wami yares yewwad, issars xas tasdart ines ira yarbu,
yarzem akis tawwart u mcedki, issegsat,

- ira kic tagermant n waman wami da dya-xedrey, zi yudrus tyar
ne tfuyt ur da tufiy?!

- marra yenni issa yekkin zrin da min zrin, u marra axmi dyari
xetren uda tifen ya nec kessiy-asen dqer nsen axmi xafi tesrusan,
addarey rmad x martayen, amezgaru uday teeqiren arya teyri tfuyt,
dagi attas dabsisseq, maca ur ddarey ci ixef inu, wis sin arebbuy
min kassin waxxa udji vyari idusin,

huma ateggeqﬁc_i ayaseqsi zi min teddared, iri d min texsed atirid

(R
i A BN
MY S : RS

bra y-absisseq idi tasen zya midden, ksi amnus inek wahdek ur reb-
bu bu mnus n had nniden, qa ugi kessin ‘tasdart inek yir aerur
inek.

imeggen u seqsi ixef ines, izwad tasdart n wamnus, issars Xxes
min ra yeksi d-iseqsan, idfar abrid ines izzudj ma dimdan a
tkarmin, zi yekta ci suraf, yufa ixef ines yefsus, rexdenni ig yessen
ira tasrart nni ira yarbu tedqer ra s iseqsan ines.

Farid Elhamdiwi

